
 

 

Cantar á Cidade de Vigo 
  

 

 

 

Anda a alborear polo Castro 

e a badía é un cristal. 

 

Levo un soñar nos meus ollos 

que nunca se me ha pasar, 

porque de día en día 

sempre comigo vai. 

 

No fondo do pensamento 

sentimos ese cantar,  

porque a Cidade de Vigo  

é un desperto soñar. 

 

Unha urbe emprendedora, 

fronte ao atlántico ondear,  

que se quere cantar, canta 

ou loita se é de loitar.  

 

O símbolo da oliveira 

ben acertado que está,  

porque resistiu ao tempo  

e a todo temporal. 

 

Levo un soñar nos meus ollos 

que nunca se me ha pasar, 

porque de día en día 

sempre comigo vai. 

 

O sol ponse xa nas Cíes 

e a noite ven sobre o mar… 

 

 

 

                     Salvador García-Bodaño 

